
У барочному Ваці на древнюй площаді 23 
мая русины изобралися на своє національноє 
сято, котроє у Мадярщині русинська община 
сяткує уже 10 рокув. Повівав легкий вітер из 
Дуная, журчала вода у фонтанах, люди 
прохажовалися у предчувствіи необычайного 
торжества. На площади грав духовый оркестр. 
Прибыли автобусами из Шайо-Петрі, Шайов-
Лада, Онода, Маріаповча, Мучоня, Ироты, 

Бошкова, Будапешта, Дунауйвароша, Осовда и 
другых міст. Попривітствовалися, переговори-
ли, и у 11 годин скоро заповнили файну бароч-
ну церков Фегирек, де зачалася Cяточна 
Літургія, котру целебровав греко-католичесь-
кий епископ Гайдудорогський, Фюлеп Кочиш. 
Из Его Преосвященством русинська община 
cтрічалася первый раз у Сентендре на сяті 
Малоі Богородиці. Сяткованя Національного 
Сята Русинув было особенным и завто, што пан 
епископ отслужив части Св. Літургіи по 
церковно-словянськи. Сесе наповнило наші 
серця великов радостью. На Службі Божуй 
співав хор им. Св. Атаназа по церковно-
словянськи, што придало Літургіи особенну 
сяточность и торжественность. На Божествен-
нуй Літургіи присутствовала предсидателька 
Мадярського Парламента пані Каталін Сілі. 
По окончанію Службы состоялося торжествен-
ноє открытіє X. Національного Сята Русинув. 
Первов гостей привітствовала пані Каталін 
Сілі. Она обратилася ид присутствующим по-

русинськи и дустала довгі аплодисменты.  У 
свойому привітствіи она уповіла:

Я из великов радостьюв прийшла на 
днишньоє сято, котроє є націоналным сятом 
русинув Мадярщины и великим событієм 
вароша Ваца.

Первоє слово є словом благодарности. 
Благодарности варошу, котрый на протяже-
ніи исторіи много раз первым доказовав свою 
особну роль у исторіи Мадярщины, вадь у числі 
первых быв містом знаменательных событий.

Гордоє самосознаніє вацовських граждан 
бере начало вуд часув князя Гейзы I., бо вун 
основав варош, и из часув короля Сятого 
Иштвана, котрый є основательом вацовського 
епископата. Монахи, учителі, ремесленники, 
люди, котрі хотіли туй робити и жити, 
поселялися за стінами вароша уже тысячу 
рокув тому и будовалися у сих прекрасных 
кривулях Дуная. 

Дорогі братя русины! 
Сердечно привітствую ушыткых у сись 

прекрасный день на Національному Сяті 
Русинув. Я из радостью приняла приглашеніє 
пана предсидателя, бо русины є тым народом, 
котрый тысячу рокув жив уєдно из мадярами, 
котрый є націоналнов меншинов Мадярщины, 
живе по всюй її теріторіи и котрый каже про 
себе, и мы тото так и воспринимаєме: русины 
– майвірніший народ Раковція, вірні участники 
освободительноі войны, котрі розвернули 
прапоры у Берегові. Дата Національного Сята 
Русинув привязуєся ид сьому событію.

Готовлячися до днишнього дня, я пере-

Націоналноє сято русинув Мадярщины
у прекрасному вароші над Дунайом

Націоналноє сято русинув Мадярщины
у прекрасному вароші над Дунайом

На Божественнуй Літургіи у церкви Фегирек

бирала у памняти тоті событія, котрі извя-
зані из послідним періодом: выступленіє квар-
тета им. Годинки, вадь прекрасноє исполненіє 
хором им. Св. Ефрема церковно-духовных 
мелодій, безусловно относисться до них.

Доставляє радость и успішность діятель-
ности меншиновых школ (напримір, у Ком-
ловшці), добре знати, ош усилилося само-
управленіе, и по посліднуй информаціи дуже 
радувуся тому, ош у Маріяповчи буде побудо-
вана по старому образцу, бывша колись там 
греко-католичеська деревляна церков.

Великов радостью была стріча из вашими 
дітьми у Парламенті. У теперішні тяжкі 
часы ціллю є сохраненіє идентитета,про што 
говорилося на стрічі из предсидателями мен-
шин, у тому числі и из руководителями русин-
ськоі общины. Послідня наша стріча и обмін 
мненіями отбылися на прошлуй неділі, де 

возникло соглашеніє про тісноє сотрудничес-
тво Парламента из меншинами у формі 
організаціи Форума Національных и Етнічных 
Меншин Мадярщины.

Чому се є важным?
Бо отцюзняні національности є участни-

ками власти: у основному державному доку-
менті они зазначені, як факторы основанія 
державы. Важным и завто, бо заки меншины 
не владівуть парламентськими мандатами – 
они не можуть защищати своі права у разных 
комісіях Парламента. Рахуву організацію 
Форума важнійшим событієм у послідні часы, 
бо стався консенсус межи 13 меншинами 
Мадярщины, и стався консенсус по сьому 
вопросу и межи парламентськими партіями – 
документ Форума Національных Меншин 
подписали ушыткі!!!

Про што говорить сесе? Сесе говорить 
про єдинство націи!

Современна національна політика потре-
бує єдиных дійствій из идентичным миро-
воззренієм у наіональных вопросах.

Судьба извязала нас – мадяр, русинув, 
словакув, німцюв, полякув, горватув, сербув. И 
можу назвати ищи и другі, живущі по Тисі и 
Дунаю, народы.

Завто добре, ош жителям басейна Дуная 
уже 5 рокув помагать у их екзістенціи 
вхождениє у Европську Унію.

Знаву, ош є много проблем, знаву, ош не 
легков є каждоденность. Завто тяжко у час 
глобального світового кризиса говорити про 
сято, сятковати. Я бы хотіла, обы мы увиділи 
тото, што поможе житю будущої нашої 
генераціи, обы мы держали связь, помагали 
єден другму хотя бы у рішенію національных 
судьбоносных вопросув.

Дякуву за приглашеніє. Желаву ушыткым 
веселого сяткованя.

Затым ид гостям обратився мер Ваца пан 
Йожеф Ботт. Вун отмітив, ош Русинськоє 

Выступленіє пані Каталін Сілі

Выступленіє мера Ваца Йожефа Ботта

Выступленіє предсидателя ВРМС Андрія Манайло

Торжества             Событія

Самоуправленіє Ваца пуд руководством Адреі 
Илько фунгує уже шестый рук. Робота його 
успішна и плодотворна, найшла признаніє у 
общественности вароша, дякувучи содержа-
тельным програмам. Самоуправленіє Ваца 
проробило велику роботу по організаціи сього 
прекрасного сята, за што йому дякуєме. Пан 
мер пожелав ушыткым файного дня и прият-
ного развлеченія. 

Из привітственным словом обратився ид 
сяткующим предсидатель ВРМС Андрій 
Манайло:

Христос Воскрес!
Высокочестованоє Его Преосвященство 

епископ Фюлёп! Высокочестована пані 
предсидателька Парламента! Честованый 
пан мер! Представителі Секретаріата 
Отвітственного за меншинову політику и 
представитель Фондаціи Меншин Мадяр-
щины! Дорогі представителі русинув Сербіи и 
Словакіи! Вседержавного Самоуправленія 
Словакув! Дорогі братя русины и сяткующі!

Сердечно привітствую вас ушытких на 
Русинському Національному Сяті! 

Для мене є особов радостью, ош мы 
сяткуєме туй у серцю Дуная, у прекрасному 
барочному вароші Ваці, котрый за послідні 
рокы зазнав видимі великі переміны. Сесе тот 
вариш, де національні меншины чувствувуть 
себе по-настоящому дома и дустали можноть 
для креативноі роботы, котрый много изробив 
для того, обы и на днишньому сяті мы добре 
себе чуствовали. Дякуєме за сесе.

Особенна радость и велика честь для нас, 
ош пані предсидателька Мадярського Парла-
мента почестовала нас своим присутствієм и 
теплыми словами. Доктор Каталін Сілі є тов 
вызначнов личностью и політиком, котра 

много изробила и робить для сохраненія 
самоопреділенія національных меншин у 
Мадярщині. Напримір, на днях по йї иниціативі 
організовався Парламентський Форум Мен-
шин, котрый, думаєме, дасть нам нові воз-
можності для осуществленія наших цілей. Най 
нам Бог поможе у сьому!

Дуже важным для русинськоі общины 
Мадярщины є вто, ош межи нами є Его Прео-
священство епископ Фюлёп Кочіш, отслужив-
шый Сяту Літургію по церковно-словянськи, 
котрый ушытков свойов діятельностью 
укріпляє у нас силу греко-католичеськоі віры, 
без котроі невозможно сохранити наш хруп-
кий идентитет! 

Сила віры, и излучаєма любов до нас, 
помагать нам добиватися успіха у русин-
ському возрожденію, дякувучи котрому, мы 
годни будеме добиватися ищи булших резуль-
татув. Тяжка, айбо результативна робота 
наполняє наші серця гордостьов. Из твердов 
увіренностю годни сьме уповісти, ош айно, я 
єсьм русин, и роблю ушытко во имня русин-
ства! И товды молодёж, наші діти стануть 
попри нас из высоко поднятов головов!

Сього рока, дякувучи общим усиліям, збу-
деся великоє жаданя русинув: у Маріяповчі, у 
сятому місті паломничества буде побудована 
деревляна греко-католичеська церков! Сесе 
буде для будущих генерацій надале муцнов 
основов для сохраненія идентитета и греко-
католичеськоі віры. Сим буде обеспечена связь 
національных традицій и поколіній, котру из 
великими жертвами и мученичеством сохра-
няли и пронесли наші предки!

 Из подпорованям Научного Общества им. 
Сечені, адіміністративним директором кот-
рого є Мікловш Суної и также других фондув и 

Выступленіє фольклорного ансамбля Руснаки

ВРМС             ORKÖ

меншиновых самоуправленій, буде побудована 
сися прекрасна церков.

Нашов слідующов ціллю є побудованя 
парка памняти наших попув-мученикув коло 
церкви. Мы надіємеся, ош и для осуществленія 
сьоі идеі найдуться духовні и матеріальні 
подпоровачі, такі промінентні представителі 
діловоі сферы и локальні патріоты як Дьордь 
Бенза и Імре Пак, у котрых сильна любов ид 
рудному краю и рудному народу. 

Булше, як 50-ручне панованя совіцькоі 
власти не пройшло безслідно у житю русинув. 
Отсутствіє отцюзнины тоже влияє на 
формованя идентитета русинув, усилює 
опасность асиміляціи. Дякувучи усилюющому-
ся межинанордному русинському обьєдиненію, 
мы добьємеся ош и на Украині признавуть 
русинув як народ! Для нашого утвержденія, у 
перву очередь, мы мусиме вернутися ид 
нашому языку, традиціям, културі, вірі, и што 
є ищи дуже важным, мусиме воспитовати 
сьому наших дітей, обы они знали, удкы 
происходять, ким они суть, які перед ними 
задачі, кого мавуть наслідовати!

То, шо ныні нас так много, доказує, ош мы 
идеме правильным путём, наша община стає 
муцнішов, не лем на державному, а и на 
світовому уровню. Наші програмы суть 
добрыми и цінными, як и наші цілі.  Без 
активноі и самоотданноі роботы державного, 
столичного и многих самоуправленій на 
містах, без позитывного восприятія из бока 
бульшості общественности, мы бы не 
достигли такых результатув!

Прекрасным приміром єдиненія и гармо-
нічного сосуществованія из общественнов 
бульшостью є и днишньоє музыкальноє высту-

пленіє молодежного духового оркестра Вацов-
ськоі музыкальної школы им. Бейлы Бартока и 
также хора семинарістув греко-католикув 
имени Сятого Атаназа, котрі исполнили 
части Літургіи по церковно-словянськи. Кромі 
того, велику помощ у організаціи сята оказали 
сотрудники Культурологічного цент-ра Ваца и 
сотрудники меріи. 

Дякву ушыткым за сисю безкорыстну 
роботу и велику помощ, котра є свідітель-
ством искренньоі любови до русинув! 

Желаву, обы наш многострадальный 
народ укріпився на пути єдиненія и 
етнічного ренессанса!

На сьому Русинськоє Національноє Сято 
обьявляву открытым!

Послі торжественного открытія зачався 
великий сяточный концерт. Первыми заспівали 
сестры Кедик. Своим исполнениєм они задали 
тон сяту. Настроєніє зрителей было прекрас-
ным. Выступленіє фолклорного ансамбля 
„Русины” стрітили аплодисментами. Были 
исполнені популарні русинські співанки „Тече 
вода каламутна”, „Ой чорна, єм си чорна”, „На 
поточку прала”, „Ой, Марічко, чичері…”. 
Завершилося выступленіє фолклорного 
ансамбля исполненієм А. Кедик співанки 
„Верховина, світку ты наш…”.

У другуй части програмы выступили наші 
гості – вокально-танцёвальный ансамбль Дома 
Културы из Руского Керестура. Из Руского 
Керестура прийшла делегація у составі 45 
чоловік во главі из предсидателём Національ-
ного Собранія паном Славком Оросом и 
председов Рускей Матки паном Дюров 
Папугов.

Ансамбль зачав своє выступленіє словами:
На бачванскей ровнї, дзе поля бескрайни,
Тебе писню шпивам, роду мой давни.

Торжества             Событія

Выступленіє фольклорного ансамбля 
из Руского Керестура

році, так што наші діти из оводы учать и 
пестувуть свуй материнськый язык, затым у 
основных містах у Руском Керестуре, Коцуре и 
Дюрдьові. У Рускем Керестурі 5 и пувтысяч 
жителюв, там є єдина у світі середня школа на 
русинськомуй языку – гимназія „Петро 
Кузмяк”. Высокоє ошколованя достаєме на 
Катедрі руского языка у Новому Саді, 
головному вароші Войводины. У Новум Саді 
находиться наша майстара информативна 
хыжа – Новинско-выдавательська установа 
„Руске Слово”, котроє друкує ищи из 1924 
рока. У Новому Саді є дві найбулші русинські 
редакціи у електронных медіях – Радіо и ТВ 
Войводины, котрі екзістувуть уже коло 60 и 30 
рокув.

А у области културы єдна из майбулших 
установ – Дом Културы из Руского Керестура – 
теперішний ваш гость.”

Затым были исполнені народні співанки 
„Ой, плаче голубка”, „Я така гарна” и 
Коломыйка, їх исполнила співачка Ніколая 
Сивчова. Фольклорный ансамбль исполнив 
шопські танці. Сопровождав танці и співачок 
Народный оркестр Дома Културы под 
руководством Юліяна Рамача.

Наші гості указали нам своє высокоє 
професіональноє майстерство, мали величез-
ный успіх. Майціннішим є вто, ош русины 
Мадярщины могли познакомитися из своими 
братами и однайти тото общоє, што нас 
обьєдиняє. Концерт закончився співаням 
геніального „Вручанія” на слова Александра 
Духновича. Послі концерта ушыткых 
закликали у двур меріи, де отбывся богатый 
дружественный прийом. На ньому русинські 
газдыні могли продемонстрировати своє 
кулінарноє искусство – разнообразні шютеми-
ні у великуй кулькости. Сесе коштолованя 
было интересно тим,ош шютемині были при-
несені из разных міст, но єднако дуже смачні.

На нашому сяті присутствовали также 
подпредседа Русинськоі Интелігенціи Слова-
кіи пан Ян Ліпинський из жонов.

Пуд час дружеськоі бесіди гості мали 
возможность побзерати выставку художникув-
участникув межинародных пленерув 2007-
2008 рокув. (Комловшка, Пілішсенткерест, 
Міковгаза), котрі представила член комісіи по 
Народному и Изобразительному Искусству др. 
Маріанна Лявинец.

Пуд конець сята отбылося виступленіє 

Концерт конферовав пан Александр 
Зазуляк. Вун привітствовав „братув и сестер 
Мадярска” из нагоды сята, представив ан-
самбль, котрый исполнив танец „Идзе вербунг, 
идзе Керестуром”, у котрому представлено 
вербованя хлопцюв до войська, затым двох 
красных молодых співачок Весну Надьову и 
Андрею Бучкову. Весна проспівала „Желені 
горы” и „Ей, младый шугаю”, а Андрея  - „Най 
живот идзе” и „Даруй ше”. Послі співачок 
назад выступив фольклорный ансамбль из 
танцём „Ей, найкраши вінок, кед у нїм 
барвенок”. Пак пан Зазуляк розказав про 
русинув Сербіи и Войводины:

„Русины не територіи теперішньоі Сербіи 
и Войводины живуть булше 260 рокув, 
населяли раз Вельки Керестур, пузніше Бач 
Керестур, а дниська Руски Керестур ищи из 
1746 рока. Говориме за себе, ош мы єсме 
русины, а наш язык руский, завто и Руски 
Керестур, и жиєме уєдно и складно из другыми 
народами, бо Войводина – регіон, у котрому 
жиє великоє число разных національностей. 
Так русины уже віками живуть уєдно из 
сербами, из мадярами, румунами, словаками и 
другыми народами, котрі урядовно мавуть 
право на сохраненіє свого языка, писемности, 
на културу, ошколованя. Про сесе ушытко 
стараться наш Націонални Совіт Руснацох.

На днишний день нас у Сербіи коло 15000, 
из 1904 рока маєме написану и надруковану 
перву книжку на языку бачвано-срымських 
руснакув. Русинськый язык кодифікованый 
нами вуд 1923 рока, а автором первоі книжки и 
Граматики бачвано-срымських руснакув є 
знамый доктор Гавриїл Костельник, котрый 
родом є из Руского Керестура.

Перва руска школа оформлена ищи у 1753 

ВРМС             ORKÖ

квартета им. А. Годинки, котрый усе є 
украшенієм каждого русинського торжества.  
Гості розойшлися под великим впечатленієм 
вуд сього прекрасно організованного сята.
Сято подпоровали: Фондація Національных и 
Етнічных Меншин Мадярщины, Варошськоє 
Самоуправленіє Ваца, Вацовськый Культур-
ный Центр им. Имре Модача, Русинськоє Мен-
шиновоє Самоуправленіє Ваца, Столичноє Ру-
синськоє Меншиновоє Самоуправленіє, Русин-
ські Самоуправленія Мадярщины на Містах, 
Рецепторпортал Кфт, Палота Боргаз Кфт.
Головні організаторы сята: Вседержавноє 
Русинськоє Меншиновоє Самоуправленіє и 
Русинськоє Меншиновоє Самоуправленіє Ваца.

Др. Маріанна Лявинец

Торжества             Событія

Личность Духновича є тов магічнов силов, 
котра логічно притягує до себе каждого 
чоловіка. Сесе подтверждаєся тым, ош изгля-
дованям його діятельности булше ги пувдруга 
сторочя занимавуться многі учені світа.

Участіє у изглядовані на-
слідия А. Духновича научни-
кув Словакіи, Чехіи, Росіи, 
Мадярщины, Войводины, 
Америки и др. проливавуть 
світло на широкий аспект його 
діятельности, што служить 
вызначеню його великого 
міста у научному, літератур-
ному, културно-просвітитель-
ському процесі Подкарпатя. 
Пряшовщины, Бачванщины.

Образ Будителя у тепе-
рішний час усе повніше вхо-
дить у духовный світ молодоі 
генераціи. Якраз на молоду 
генерацію Будитель мав вели-
кі надежды у дальшому духов-
ному возрожденію рудного края, про што вун 
пише у своих творах. Без глубокого изглядо-
ваня літературної, общественної, священни-
чеської, педагогичеської, філозофської дія-
тельности А. Духновича не мож говорити про 
духовноє возрождіня края, про русинськый 
ренессанс послідных десятилітій XX стороччя 
и первоє десятилітіє XXI стороччя.

Особеностью творчеського потенціала 
наслідія А. Духновича - літературного, науч-
ного, публіцістичного, - є домінінта філозоф-
ського осмысленія людської екзістенціи. По-
знаня світа и чоловічеського бытія є основнов 

проблемов його філозоф-
ських роздумув. Як христия-
нин, філозоф и теолог, бытіє 
світа А. Духнович осмысляє 
через призму существованія 
Бога – Творца Світа, Природи 
и Чоловіка. Про сесе вун 
пише у свому філозофському 
трактаті „Естественно-ду-
ховная рассуждения” (Рас-
сужденіе III).

О  БОЗЕ

Рассуждать о Боге есть 
неисчерпаемый океан, но я 
узнаю существо великое, 
вышнее всех, превосходящее 

духа моего понятие: владыку и владетеля, и 
ничесоже рассуждая, покорнейше поклонясь 
пред его Величеством, скажу: „Великий Боже, 
Владетель всея твари, коего ничто большее, 
ничто не может понятись высшее, не искусен 
телесной ваги, однакож всех телес и телесных 
Содеятель. Начало без начала, от которого 
протекает источник всех благ, естетсва 

 Рассуждения 
Александра Духновича

 Рассуждения 
Александра Духновича

Прийом у дворі меріи

Начальник и Управитель, вся своею силою 
содержая, не содержим от никого: непостижи-
мое величество, сама Истина - Премудрость, 
Блаженство, Жизнь, Честь, Конец, Разум, 
Правда, Свет, Путь и Благодать!”

Без места, на всяком живий вместе, Не-
подвижный, Непоколебимый, дая всем 
движение, от которого вся и чрез которого вся и 
в котором вся совершаются: всегда постоянно 
той сам и один, никогда неизменимый и 
неизменяемый. О, Ты по вечном системате 
величеством телес и множеством управляешь, 
и Судьбами владеешь по воле и мудрости: Царь 
Царей, котрому мириады служащих пристоят 
духов, Ты живий всюду, и коего обиталище есть 
свет неприступный. – Тебе я, бедное создание, 
умоляю, люблю над все и величаю и молю и 
покорнейше прошу, призри на мя милостиве, 
Господи, и услыши глас мой молящегося Тебе, 
ниспосли зарю всеблестающего твоего света. 
Отжени тьму разума моего, покажи мне путь 
правый и настави мя, чтоб не попал мя порок, 

ведущий в заблужде-
ние. И не владело 
мною легковерие, и 
слепая мысль не от-
странила мя с чест-
ного ходника и сверт-
ком с пути не привела 
во отчание. – Без Тебя 
бо, Владыко, ум наш 
смертен есть, и чело-
веческая благодать и 
добродетель лишь 
что возносится в мни-
мую высоту, сейчас 

упадает и со всею славою своею пропадает. Без 
твоего вдохновения непонятна есть тайна 

истины и не познавается истинное блаженство. 
Подай же мне, Господи, чтоб, Тебя познавши, 
Тебе угодным быть можно, посему же, чтоб 
познавши самого себя, узнал я: Что я есть? 
Чему на земле живу? Почему зде пришол? И где 
оттуда подеюсь? Что мне надобно делать, чего 
остерегаться в жизни моей? Да, еда придет 
кончина жизни, когда ударит мне последный 
час, смерть благоприятна будет мне и пристань 
спасения!

Свойов филозофійов А. Духнович у XIX 
стороччю по-новому освітив вопрос: „Што є 
чоловік?” И также тото, ош чоловік мусить 
познати світ, ушытко вто, што создано Богом и 
самого Бога. Сисі вопросы мусить розрішити 
діла себе и сочасна молода генерація. А сесе 
буде возможным, кидь буде глубоко изглядо-
вано кромі літературного, педагогічеського 

наслідія, глубокоє філозофськоє творчество 
великого Будителя.

17 мая Столичным Русинськым Меншино-
вым Самоуправленієм быв організованый и 
проведеный літературно-музыкальный вечер, 
посвяченый Великому Будителю А. Духно-
вичу. Сесе стало уже традиційов у русинськуй 
общині Мадярщины. Каждый рук мы стара-
ємеся освітити разні аспекты діятельности А. 
Духновича. Не єден раз мы слухали доклады 
знамых изглядователюв його творчости на 
каждоручных конференціях, організованных 
СРМС и Обществом Русинськоі Интелігенціи 
им. А. Годинки. Сього рока на дітературно-
музыкальному вечері выступила член діт-
ського клуба Маріанна Борто, котра прочитала 
дітські стихи и „Вручаніє”. Гості могли 

Презентація Русинського Альманаха 2008

Декламаторка М. Борто

Співать А. Кедик, акомпонує Й. Стринська

СРМС             FRKÖ

Торжества             Событія

познакомитися из му-
зыкальнов обработ-
ков стихув Будителя, 
зробленов компози-
тором И. Керецманом 
(муз. альбом „Вруча-
ніє” ), у исполненіи А. 
Кедик, сопровожде-
ніє Й. Стринська. На 
вечері отбылася пре-
зентація Русинського 
Альманаха 2008, у 
котрому выдані мате-
ріалы прошлоручної 
конференціи, посвяченоі літературному и 
педагогичеському наслідію Будителя.

Кадендарь презентовав др. А. Штумпф-
Бенедек, директор Културного центра Доку-
ментаціи и Информаціи при СРМС. 

На вечері состоялося награждениє памнят-
ным плакетом А. Духновича предсидателя 
РМС VIII. р-на Будапешта др. Яноша Сабо за 
активну діятельность. Присутсвующі сердечно 
поздравили др. Яноша Сабо и пожелали йому 
далшоі успішноі роботы.

Вечер закончився общим співаням „Вруча-
нія”. Затым отбывся дружественный прийом, 
газдынёв котрого была Й. Стринська, а стравы 
и шютемині приготовили члены клуба 
„Рускиня”. Присутствующі розойшлися у 
осознаніи того, ош накулько глубоков и 
разностороннёв є магічна особность А. 
Духновича, наслідіє котрого є невычерпным 
жерелом духовности русинського народа.

Составила Др. М. Лявинец

1 часть.
Якось ся так стало, же у недавнуй 

теперішности як совєтськый чоловік, и у 
добрум и у пудлїйшум смыслї того понятя, я 
рокы а рокы не удперав, а сїм-там и активно 
помагав пробам премовчати и змінити історію 
Пудкарпатськой Руси и єї корінных жителюв. 
Сяка моя и не лем моя позіція привела ид тому, 
же днесь туй трафили на границю занику 
русинськый и руськый языкы, не маюча пары 
култура невеликого уникатного сообщества в 
центрї Европы. За рокы новійшой історії из 
Закарпатя масово удыйшли Жиды, Мадяре, 
Русы, Нїмцї. Пудкарпатські Русины вмісто 
признаня, слободы и културной автономії 
достали росказ починити ся свідомыми 
Украйинцями. Вшиткі доґде єдного! Вмісто 
ядерного, традіційно многоязычного простору 
строит ся в шоры глота на єдну тварь. 
Секретарї новых обкомув и райкомув пуддано 
мелдуют началству о зворности єї рядув - 
моноліт! сїрый моноліт… 

Неважно, же Пудкарпатська Русь не 
существує юрідично, она пробыват у сердцях 
многых тысяч людий, юй ладно и в віртуалнум 
просторї всесвітной сїти. Кедь людство журит 
ся за ґрупкы заникаючых туленюв авадь 
бузькув, та дако мусит ся постарати и о 
сохраненя загроженой културы. Про мене 
настав час даяк ся розраховати из довгом. 
Напримір, зорґанізовавши Руську премію. 

Красного авґуста року 2005 сидїли за 
стулом у селї Буковцёво пуд полонинов 
дакулько бывателюв Пудкарпатськой Руси ай 
досудили: гроші на стул! А гроші уж туйкы! 
Иппен тото хосен приватных особ. Смутно 
лем, же дакотри люде готові давати гроші, айбо 
хочут убстати в анонімности перед властями. 
Шкода, што маємо сесе „здобытя” новочасной 
Украйины. Айбо маю надїю, же у недалекуй 
будучности меценаші уже будут отворено горді 
на свою пудпору сёму проєкту.

Уж у децембрї на Сятого Николая в 
Ужгородї была вручена перва Руська Премія. 

Лавреаты Руськой премії 
(Пудкарпатська Русь) 

Лавреаты Руськой премії 
(Пудкарпатська Русь) 

Вручаніє плакета др. Я. Сабо

Культура             Література

Иван Петровцій  (http:/ /www.premija-
ru.eu/petrovtsiy.htm) – лавреат а творитель 

новочасного русин-
ського языка зе слы-
зами на очіх повів: „... 
Мав им чажкый рук. 
Тота награда - як лыґ 
свіжого воздуха, як 
кус солонины...котру 
так люблю. Світ ми ся 
зась вказує прекрас-
ным!” – а уж читав из 
вдохновенієм свою 
„ С П I ВА Н КУ  З А  
СОЛОНИНУ”:

Єден мiй цiмбор любить буженину, 
А другый - шовдыря вареного с попром... 
Лем я май бiлше люблю солонину 
С цибульов, авать с чисноком. 
Мiй нянько страшно крумплi кiвенує - 
Пичинi, смажинi, варинi, вустянi... 
Айбо мене нитко тым ни вчалує - 
Лем солонина любиться минi! 
Моя жона росчехнеся за рыбу: 
С рiкы, ци с моря - вто йiв, ги дора! 
А я собi урiжу хлiба скыбу, 
А т тому - солонинчины дараб!.. 
Ци м дома, а ци пiду на гостину, 
Ни злакомлюся шойтом, токаном - 
Йой! як я люблю iсти солонину 
С цибульов, авать с чисноком!
Бис хлiба можу цiлый динь пробыти, 
Бис солонины ни буду й пiвння! 
Тому м ни мiх никого образити 
Паскунным словом: „Лепава свиня!”.
Коли свиню перет Рiздвом зарiжуть, 
Там солонины в перст, авать-у шук! 
Посолю, на бантину ї завiшу - 
Най будиться.В шпор кладеме лем бук.
Якоє щастя зимньої годины 
Втяти дараб ис тоншого кiнця: 
Жовтинька кожиця на нашiв солонинi, 
И руный пласт буженого мнясця. 
А солонинчина така, ош онь ся свiтить: 
Кить хоч-та смаж,а хоч-та просто iш! 
Такої смачноты ниє на свiтi - 
Про вто блаженство словом ни вповiш!
Мiй нянько любить крумплi, жонка - рыбу, 
Донька - токан с солоткым молоком. 
А я ис пiвтицi урiжу скыбу 
И - iм с цибульов, авать с чисноком!
Про солонину спiванкы спiваву, 
Про солонину я кажу каскы. 

На всьому свiтi иншого ни знаву, 
Що мало бы такi мняккi смакы! 
Так было вчора. Так ся впстало нынi. 
Так буде и в усьi далнiшi ннi. 
Бо докiть на свини є солонина, 
Я нич ни вижу свинського в свинi!
Айбо пише Петровцій не лем веселї 

русинські вершы. Реґуларно вухожуют у 
бесподобнуй русинськой наготї и звучат ёго ни 
на што не похожі шибанські эротычні ай 
політычні коломыйкы.

Приця така хуліґанська еротична тема 
інтересовала и учителя Пушкина Баркова и 
украйинського ґіґанта Котляревського и..., и..., 
и… Алем далша – то уж иншака кава:

ПРIЗIДЕНТ НА ПIВСТАВКЫ
...Обы йзiсти виликоє, 
Треба го здробнити. 
Кой дiлилисьме Союз, 
Вчивимся дiлити. 
Я - вкрайинськый прiзiдент - 
Йсю науку знаву, 
И Вкрайинську империю 
Аццяк подiляву: 
Украйину - украйинцям, 
Крым лише - крымчанам, 
Путкарпатя - русинам, 
Галич - галичанам...
Аттаку дерзость уж мусай твердо покарат! 

За участь року 2008 у роботі и повну пудпору 
досудкув обидвох Європейськых Русинськых 
конґресув Служба безпеки Украйини доведла 
Ивана Петровція на выслех просто у Залу 
Славы уєнно з Солженїциным, Бродськым, 
Бродієм, Фенцикем, Ромжов. Йому и иншим 
русинськым патріотам інкримінують замах на 
територію ... тої землі, на якуй родили ся йіх 
прапрадіди, родичі, вони сами, єїх діти тай 
онуки. Туй у селї Осуй родив ся 22-го мая 
1945го року Иван Юрієвич Петровцій. Вуходив 
школу туй в Илницї. Быв міхоношом, 
ненаученым роботником, банясом у Красно-
донї, шофером, токарём. Служив у совєтськой 
армії у Дрездї. Вустудовав французську 
філолоґію на Ужгородськум універзітетї. Робив 
учителём у роднум селї, а потум – новинарём. 
Айбо не лем СБУ-КГБ робить дниська на 
Пудкарпатськуй Русі свою честовану роботу. 
Неудбыло ся судноє поступованя у дїлї 
оскорбеня Петровціём у вершах Презідента и 
Державных сімволув Украины... сесе я радый, 
же судї мали доста розуму и державанського 
мужества похоронити тото дїло. Айбо на 
послїдный Новый Рук у майславных традиціях 

Культура             Література

совєтськых часув прославив им ся Нацсполок 
писатилюв Украйины с Началникум Владими-
ром Яворівським – сяточно пропустив зо своїх 
шорикув великого „сепаратисту” Русина 
Петровція! То є демокрація, най ня грум забє! 

Другий Лавреат 2005 Владимир Савва-
тіёвич Бедзир (http://www.premija-ru.eu/ 

bedzir.ht) родив ся ро-
ку 1957 в Ужгородї. 
Туй вустудовав из ву-
значенём математич-
ну школу и фізичный 
факултет. Быв небі-
зувный - и зо школы, 
и з універзітета го 
вуказовали. Захватив 
ся театром и року 
1981 „пушов за кулі-
сы”. Доучовав ся во 
ВГИКу... Уд року 1985 
у руськіх журналах 

зачали ся появляти афорізмы Власа Пошата-
єва… В бабковых и дїточых театрах Твери, 
Барнаула, Уляновська, Нерюнґрі были поставе-
ны пєсы „Зимня, зимня казка”, „Хлопчиско-
невидиско”, „Исторія про курку, шо нимала 
сиринчу”, „Двоє чижми - пара”. Бедзир - 
лавреат конкурсув „Вся Волга”, Тверь, 1993, 
„Золоте перо Росії”, Москва, 1998, „Коронація 
слова”, Кієв, 2005. Ёго нові Русы из хімер 
„Дабл-ю авать Двойник”, „Держ капсу 
ширше”,”Діло зо многыма иксами”, „Козья-
ностра”, „Фантазія про смичок без канифолї” 
обывают руськый світ перелома тысячолїтий и 
непознатого дотеперь руського языка... А так у 
ступаї великого Салтыкова-Щедрина:

Болт. Портрет из гунцутськуй повісти 
„Буг ни фраїр”.

„...Сан Саныч Уболтаєв, циже Болт, сидїв 
понад водов и помывав фляшкы, фурт поправ-
ляючи сунучі ся долу окулярї. Сконцентровано 
наповняв кажду – буль-буль-буль – никав, як 
фляшка захлыцкує ся, пак вупорожняв из неї 
воду, назад внимаючи тоту дивоту,што шавкає 
воздухом. Як людство доцабало до вунайденя 
скла, вун нияк раз не капчав. Акурат саму тоту 
метаморфозу, коли пісок, что скрипит пуд 
ногами, раз оберне ся на прозрачноє скло. Алем 
як ото, же прозрачноє, ге?..”

На празнычнум преміялнум вечуру Влади-
мир Бедзир, котрий иппен вратив ся зо ставби, 
уповів: „Дякую! Теперь, ачей, годен буду напо-
добнюючи Кафку имити ся до модерного рома-
на „Котларня”... най лем ю, закляту, наладиме - 
и нараз за перо, циже, за компютер...” 

 2 часть.
Представляти Фелікса Давыдовича 

Кривина (http://www.premija-ru.eu/krivin.htm), 
видав, и не мушу - ёго и туй у нас знают, и в 
Росії, и в Украйинї, и в Ізраелу.  Дустав им вун 
премію за то, же уд року 1955 по 1998 жив в 
Ужгородї и туй такоооє вучинив... а щи за ёго 
бесїды из пустынёв Неґев, за сентіменты и 
споминкы о Пудкарпатськуй Руси у повіданях, 
куртых діалоґах, стисканях и вершах:

НЕОБЫВАНЫЙ ОСТРОВ. Главы из 
повісти „Пустыня сказала”

„...Поповідам ти, пустынё, за маленькый 
варош на маленькуй ріцї, до котрой накрышили 
маленькых необываных островув. Ріка їх 
сануючи убтїкала, обы ся, варуй Боже, не 
втопили, хоть там и плытка вода. Надовколы 
зеленый варош, ци то зоступав из гор, ци ипен 
спинав ся горі, айбо так помалючкы, же видїло 
ся, гибы стояв фурт на містї. А быв там єден 
маленькый островик, акурат просто дома, што 
ся кличе Рафанда...-Красноє имня, -повіла 
пустыня.-Я бы такоє любила. Пустыня Ра-
фанда. Красно, што? - Прошу тя, не скач ми до 
бесїды...” 

СТИСКАНЯ великых дїл до мацїцькых.
Стисканя байкы
Ворона закрака-

ла на вшиток вороня-
чый ґаґор. Сыр вупав, 
а лишка го сцибрила. 
Де ю теперь найдеш? 
Напий ся за сыром 
воды. Што булше 
папулю ростваряш, 
то булше пропус-
тиш.

Стисканя рома-
на „Анна Карени-
на” 

- Анцё, поїзд!..
Дашто мусим 

привести из припитных вінчув пана Криви-
на: „...Дорогоє товаришество, приятелї, краяне 
и єднодумникы! Не є ня межи вами, но вы доґде 
єдного єсьте в менї. И не лем в менї, али и в 
моюм бываню, в майбулшуй хыжи, за май-
булшым столом, убкладеным из вшелиякыма 
стравами и питём. Не буду вас звідати, ко што 
буде пити, бо всї будут пити вшитко и загощо-
вати ся вшиткым. На таку далечину тото не 
пошкодит вашым жолудкам. А я правом ґазды 
голошу тост за вас, моих приятелюв и сорат-
никув цїлого мого довгого житя.

И признаю ся, же я за тото цїлоє житя ишов, 
не даючи собі з того справу, ид Руськуй премії. 
Щи и тогды, коли Александра Ґеґальчія не было 
на світї, я уже ишов ид премії імени Ґеґальчія. 
Перейшов им попиля премії Сталинськой, 
перепутовав коло Ленинськой, перескочив 
через премію Ленинського Комсомола из 
надїёв даколи, на самум схылї віку, прошкын-
тати мимо Нобеловой, мимо, мимо, просто ид 
Руськой премії, котра уже маячила здалеку. Я 
дякую судьбі. А она ся ниячит, бо коли дякуют, 
та и наріканя перед дверьми. Дякую Ивану 
Серґеєвичу Турґенєву, котрый повів, же кебы 
не русчина, впав бы до безнадїї, видячи што ся 
дїє на вутцюзнинї. Не бізувный им, ци помогла 
бы му русчина при видї того, што дїє ся на 
вутцюзнинї днесь. Руська премія бы му 
помогла. И я бы ся єї зрюк на ёго хосен. Дякую 
ёму. Дякую Пушкину, Лермонтову, Толстому, 
котрі дали нам сесь прекрасный язык.

Я двигаю погарик за Пушкина, Лермонто-
ва, Чехова, Толстого и, правдаж, за Александра 
Ґеґальчія, закладателя уддавна чеканой Русь-
кой премії, котрый не санує часу и гроший на 
пуддержку руського языка и руськой літерату-
ры. Жівіо, Саша Ґеґальчій! Саша Пушкин вели-
ко бы Вас одобрив.

Наливаєме, цоркаєме ся, вупиваєме тай 
имаєме ся до закусок.”

Нараз повім майголовноє про далшого 
лавреата Василя Матолу:  Поет... А дале пак 
додам: русинськый, вірный, негамішный, 
спонтанный. Што се до награды, то вун казав: 
„Я страшезно розгабованый... Така честь... Я 
лїпше буду читати стихы... Сеся премія 
сопротив мене - величезный аванс... Айбо я 
Русин, я буду робити... и вірую, же тото 
заслужу! „

Василь Павлович Савчинець (http: 
//www.premija-ru.eu/matola.htm) родив ся в селї 
Ивановцї Мукачовського округа 10-го марця 
1960. Русин. Учив ся в Ужгородськум 
техникумі електронной апаратуры. Робив 
інженером на Механичнуй Фабрицї, ведучым 
фахманом Межинародного Торгового Дома 
„Ужгород”, продіректором „ТОВ Автопобут”, 
майстром „ВАТ Виробниче будівельне під-
приємство”. Уд року 2005 артіста Закарпат-
ського Народного Хору. Автор зборника 
„Пирші і не пуслідні сторінки”. Участник 
фестівалув гумору „Словоблуд 2004” и 
„Вишневі усмішки 2006”. Быв печатаный в 
областных періодиках. Женатый. Быват в 
Ужгородї. Має двоє дїтий, сына и дївку, што 
студуют на кієвськых высшых школах.

Дустав им премію за вірность русинському 
языку и русинськуй утцюзнині, за книгу 
„Русинська иконка”, за верш 

Русинська загадка для діточок
Што такоє – на стовпі „Галя” ? 
Угадай, брате муй, украйинцю 
Што такоє – у креденцу анцуг ? 
Удагай, заклятый ты німцю. 
Много пише Василь про свої чувста до 

Украйини:
Ключовий момент 
Молода Вкрайино – прибери стіну цю
Прадід, дід русина – тебе не ганьбив 
Полюби, як брата, обніми як сина 
Більше революцій най би м не робив. 

 3 часть.
Нашим далшым лавреатом став русин-

ськый историк и умілствознатель, научнык и 
писатиль Иван Поп (http://www.premija-
ru.eu/pop.htm). Ун достав им премію за ядерну 

публицістичну „обра-
зову ґалерію” быва-
телюв віртуалной 
Пудкарпатськой Ру-
си, за незломный 
боёвый дух, котрый 
му дозволив задумати 
и створити історичну 
и політичну бомбу – 
„Энціклопедію Пуд-
карпатськой Руси”. 
Так-то став про укра-
йинськый режим не-
безпечным „теро-

ристов” а побыва в еґзілу в Чехах у провін-
ціалнум Хебу. Пече дале свої бомби – перебачте 
за фіґлі! - свої выбушні книги. 

Пан Поп - наш первый „prisrefusee”, уд 
премії ся удказав: „Я кабінетный научник и не 
потребую быти всягде рекламованый...” Мы, 
вшакже, вузнали, же така оцїна самого себе из 
реалностёв ся не злажує, ани не удвітує ёго 
подїлови на майновшуй русинськуй історії и 
літературї Пудкарпатськой Руси. Иван Ивано-
вич – завзятый и ущипливый політичный 
борець, вузброєный острым, яко брытва русь-
кым языком, у чум полегкы пересвідчит ся каж-
дый, кедь лем прочитат истворені ним курті на-
черкы портретув: „...Дісціплинованый и право-
вірный доцент-марксіста у минуту конаня ко-
муністичного режіма раз-нараз оберне ся на 
проводного украинського націоналісту...” Не 
хотів бых, што бы вун рано встав на ту несправ-
ну ногу и штось написав про ня... не дай Буг!   

Культура             Література

Иван Ситарь  (http:/ /www.premija-
ru.eu/sitar.htm) достав им премію за сокотливоє, 

но и смілоє покушеня 
ся пересадити поезію 
Серґея Єсенина на 
родну землю Пуд-
карпатськой Руси. 
Десь-колись Ивана 
Деметеровича пуд-
дюґли: „Што лем 
фурт бубнуєш за своє 
русинство? Ануж, ци 
погадав бы-сь собі, 
же-сь годен потовма-
чити Єсенина по ру-
синськы?” Сесе за-
сягло до живого, и вун 

имив ся до верша „Ты жива ль ещё, моя 
старушка?” и потовмачив „Ци живі'сьте, мої 
любі мамко?” Як и руськый поет, Иван Ситарь 
вручат верш селянцї Аннї Василёвнї – своюй 
матери, што чекат сына вернути ся домю... 

Письмо матери
Ци живі'сьте, мої любі мамко?
Няньо як? Кланявуся йому!
Най над вашов хижков каждый рано
Куряться з яловых дров дымы.

Пишуть ми, ож вам в ночи не спиться, 
Пудлий сон вам давить душу знов. 
Вам ся снить, ож з мене злі п'яниці
В корчмі цідять в лавор з сирця кров.

Што за сны? За што вам ся покута?
Лем коби од них вас Господь спас.
Не такий я вже страшний планіта
Бым умер не відівши всіх вас.
Я остався люблячов дітинов,
І навхтема думку мав єдну,
Про того як ви казали: „Сину,
При біді вертайся гет думу.”

Я ся верну, мої любі мамко,
Як в яри розквітне старый сад.
Лем уже ня не зганяйте рано,
Як колись, як много літ назад.

Бо тото што вмерло - не збудити, 
Што'м задумав - мало ся вдало.
Много бід і горя пережыти 
Мені без вас ся в світі довело.

І уже не вчіть ня ся молити,
Бо старому вертаня не є. ?

Я і так вас буду всіх любити 
Доки вічна тьма ня не пов'є.

І порвіть думок тяжких тых друтя
Я вас прошу, мамко, знов і знов.
Не ходіть так часто на розпутя.
Вбы ся скорше стрітити зо мнов.
***
Не бануву, не реву, не кличу, 
Вік мине, як з яблонь білий дым. 
Старость зогне д' земли мої плечі,
Нигда вже не буду молодым.

Вже не так ми легко є на сирцю.
Осінь го кинула холодком,
И в краї березового ситцю
Не кортить ня бігти босяком.

Дух вандровань, ты ми вже не милый,
Не розкриваш ты половінь уст.
Де ся діли молодость і сила,
Блиск очей і повінь добрых чуств.

І все менше в мене забаганок,
Ци я жив? Ци то лиш были сны?
Так гібим в яри десь понад рано
На ружовому пробіг кони.

Листя мідь упасти мусить з клена,
Кто ся родив - тот дочекать смерти,
Будь навхтема ты благословенно,
Што прийшло одцвісти і умерти.      
Пан Ситарь довгы роки выкладав матема-

тику. Інтересно айбо, што його учениця Крис-
тина Русин казала, што якраз на його лекціях 
вона порозуміла, што єсмь русинка!  

 4 часть, послідня.
Гуд 2008 був про Руську премію жуночый. 

Лавреатом стала знама поетка и єдна з ініціа-
тивных представителёк 
руськой інтелигенції края 
Міла Марышева. Она до-
стала м премію за чисто-
сердечні сентіменталні жу-
ночі поезії, написані на 
бизьувнум руськум языку, за 
книги „Опеклина” и „Звізда 
над урвищим”.

М і л а  М а р ы ш е в а  
(Людміла Павловна Боро-
діна - http://www.premija-
ru.eu/ marysheva.htm) родила 
ся у Хмельницьку в родинї 

дохторув. Своє житя зйазала из Ужгородськым 
універзітетом, де и днесь робить доцентков 
кафедры руськой літературы. Року 1987 у МДУ 
имнём Ломоносова у професора Б. Бугрова 
защитила дісертацію з проблем типирушньой 
руськуй драматургії. Часто видїти ї было ай на 
сценї театру. Пише верше, рецензує модерну 
літературу и театралні сценіровкы. Має дївку а 
двоє онукув...

Словка не скаже в простотї...
Из бисїди 
Сентіменталні верше,
Неіроничні шорики,
-Кого вы мужете спасти
У час іронії немилосердной?
Простоє слово... Як вода,
Як неба край за краєм лісу...
И тулько капка лем єнна,
Оби м устати и воскреснути!
Скала над стежков лісовов!
Будь тихо. Не торкни. Як близько!
Тіня іронії твоєї
Над хмаркою душі небесной! 
На Сятого Николая в Ужгородї у децембрї 

2008 достала м премію таки Тамара Керча 
(http://www.premija-ru.eu/kerchat.htm). А то за 
попрені фіґлі, веселі співанкы и фантастичні 
казкы, котрі написані смачной русинськой 
бисідой, за книги „Бобалькы из попрём” и 
„Было ци не было...”, што вона не лем при-
думала и нам розказала айбо и намалёвала. 

Афоризмы
Кидь держава не йде до народа, народ йде 

до другої державы.
Депутат собі рад.
Давуть - бери, не давуть - пудмасти.
Екзістуву - значит жіву.
Чий хлїб їш, того и правду ріж.
Ко быв ого, тот став ого-го.
Печатаву долары США, Канады,
 Австралії и Украйины. 
Патріотична
Упю собі, упю квасної водицї,
Такої не мавуть ани в Америцї!
Ой вы синї горы, Карпатськый муй краю,
Такої красоты неє ани в раю!
Послїдна співанка
Была я дївочка - перша удданиця!
А тепирь ми кажуть, же-м стара пяниця!
Бігала-м ид хлопцюм ци в хащу, ци в поле,
Дниська ледвы дрындам, бо ня всягды коле.
Ой любила-м хлопцю, а тепирька щи май!
Поцюлуву Митра, лем го, Йванку, тримай!. 

Тамара Керча - писатилька повна тайностї. 
Є знати лем, што родила ся она в романтицькум 
селї Горондá, туй на Пудкарпатской Руси 
научила ся писати, малёвати и сміяти ся. И 
продовжує друкувати свої русинські книги. 
Докіл бирували ми лем спознати, што свую 
награду она прокоментовала так-то: „Ни є 
переходяча?!” Недавно наш спеціалный 
слідопыт Dr. Káprály Mihály передав далшу 
інформацію:    

„Бесїда на честованю Тамары Керчі 18 
децембра 2008 года.

Буду куртый, не позеравучи на вшытку 
торжественость момента. Ґу сьому ня веде сама 
творчость днесь честовануй особы. 

Інтеліґентность и умілська схопность 
пудкарпатськуй родачкы Тамари Керчі, котра 
паралелно з молоком матери опановала ї „сіл-
ськым”, то єсть, родным русинськым языком, 
ховала ся межи книгами познатого в Пуд-
карпатю естета Ивана Керчі, родного вутця, 
формовала ся и екзістує и надале у творчум 
тандемі з братом, Іґорём Керчёв. Учила ся 
народностнуй толерантности и мудрости на 
многоязычных даколи вулицях Ужгорода. 

Ниґда не писала велё Тамара, айбо все у ї 
немногичисленых и немногостраничных 
творох мысль доміновала на фонї мінімума 
формы, порувняй ї гаданкы, напримір. Ги и 
заповідав Антон Павлович Чехов, додам. Кібы 
на то моя воля, оддав бы-м Тамарі Керчі 
майвисшу літературну премію лем за єден тітул 
ї книгы мініатюр „Бобалькы з попрём” (1997). 
Ко мало знає за йсю русинську сакралну страву, 
похопить мою мысль. 

Ниґда Тамара Керча не облікала медом на-
писаноє слово, не хосновала гостру фабулу на 
потребу широкуй публикы, не шатовала за хоть 
яку цїну полюбити ся читателёви. Все была 
честна з собов, а значить, ниґда не обманёвала 
и своих почитателюв. Висока моралность и 
тяжка праца над каждым словом. Се умілськоє 
кредо Тамары Керчі! Май булше тогды, кедь 
пише про майменшых: позерай ї книгу казок 
„Было ци не было. Казкы и гаданкы з 
ілустраціямы” (Ужгород, 2003; творчость на 
сторонах новинкы „Пудкарпатськый Русин”). 

Ниґда не лізла межи люды, скорі наопак, 
уникала гучної публичности. Годно быти, же то 
хыба про наш час, айбо така вжек є Тамара 
Керча. Так собі думам, же и днесь межи нами не 
онь так комфортно себе чувствує пуд взглядами 
тулькых люды... 

Йсю скромность юй мож перебачити. Як 
кажуть в Ужгородї, тельо бы было біды... Лем 

най бы и надале, на радость доростлых и дїтей 
края, творила ги й дотеперь наша днешня 
геройка вечера – Тамара Керча. Порадуйме ся 
за неї, за йсю, яку велику, таку и скромну 
труженицю на полю модернуй русинськуй 
културы.”   

„Руська премія” и дале буде проводити 
розслідуваня подробностёв житя лавреатув. 
Наші ґерої доцїлe пребарз неєднакі. Єдинит їх, 

9 мая 2009 рока у Культурному Центрі 
Ференцвароша меншины IX-го района уже не 
первый раз выступили перед широков 
публіков, перед представителями меріі Фе-
ренцвароша из культурнов програмов.

Уже традіціонно склалося так, ош у началі 
рока предсидателі меншино-
вых самоуправленій Ференц-
вароша збиравуться по при-
глашенію Еріки Сегеді, отвіт-
ственноі за культурні програ-
мы центра, намітити план ро-
боты на цілый рук.

По ініціативі предсида-
теля словацького меншино-
вого самоуправленія. Мікло-
ша Богара.первоє міропріятіє 
назвалисьме Кавалкадом на-
ціональных меншин. Се на-
званіє выражає многоцвіт-
ность, веселиый дух національных сят.

Сяточный концерт открыв директор Куль-
турного Центры Ференцвароша Золтан Зубор-
няк, привітственні слова и подяку за активну 
роботу меншиновых самоуправленій высловив 
Калман Паал, совітник меріі.

Первыми выступили діточки словацькоі 
заградки из веселов танцьовальнов програмов, 
піснями.За тым сербы, хорваты, обворожили 
всіх чудесными танцями. И што дуже важно, се 
были в основному молоді учасники.

И мы, русины, не одстали сьме од инших 
меншин. Фольклорный ансамбль принюс 
дашто новоє., бо доти публіка виділа лем танці, 
а теперь учула наші колоритні русинські 
співанки. Спершу выступила Анна Кедик из 
свойов доньков Оніков, котра не лем співала и 
танцьовала, а ищи и стишок розказала 
Завершив програму ансамбль Русины у 
составі: О. Сільцер, Николая Михальця, 
Гергеля Демьєна и Теодоры Хокші. Дуже добре 
ся удав наш концерт,  про што свіді-

у главнум, най и невидима, айбо моцна зъязь из 
Пудкарпатськов Русёв. Ищи єдинит їх, мушу ся 
признати, што наш лавреат, на жаль... гроший 
дустане кусчок менше ги Нобелув. Айбо маєме 
перспективу! Позерайте майчаще, што новоє є 
на нашум сайту - http://www.premija-ru.eu 

Александр Ґеґальчій
Старатель Межинародной фундації 

„„Независима літературна Руська Премія”

тельствовали довго не стихаючі аплодисменты 
и поздравленія пусля выступленія.

Концертна програма у котруй прийняли 
участіє сім меншин (словаки, русины, сербы, 
хорваты, цыгани, греки и німці) продолжалася 
дві годины. Пусля концерта гостюв прикли-

кали на дружественный при-
йом, де іх чекали богато на-
крыті столы из національ-
ными явствами, котрі были 
приладжені газдынями и газ-
дами меншин, котрі прийня-
ли участіє у Кавалкаді Націо-
нальных Меншин Ференцва-
роша.

Про вто, ош русинська 
музыка, співанки любляться 
усім, уже сьме дозналися из 
аплодисментув у залі. Айбо 
то, ош русинська кухня буде 

мати такый успіх, не думали сьме. Люди 
безперерывно пудходили до нашого стола, 
дуже ім смаковало ушытко. 

І токан из овечим сыром, и баники из 
мнясом, из капустов, из сыром....

Узвідовывали рецепты од нашого голов-
ного газды Василя Ликовича, што приладив 
сисі стравы.

Вечер продовжався ищи довго, у доброму 
настрою. Усі коштовали стравы каждоі 
меншины и усім ушытко дуже смаковало.

Особено приятно было то, ош руководи-
телі меріі подойшли до нас и ищи раз 
подяковали и попросили, обы сьме написали 
про свою діятельность референту меріі.

У септембрі наша културна робота продов-
житься, коли будуть “Веселіня ференцварош-
ського мікрорайона им. Аттіли Йовжефа „. 
Кличеме ушытких на сесе сято 12 септембра 
2009 рока.

Ольга Сільцер-Ликович

Кавалкад національных меншин Ференцвароша

Торжества             Событія

Выступленіє Анни и Оніки  Кедик

1.05.1690 - Мукачовскый єпископ Йосиф де Камеліс дав узказ, обы „каждый духовник 
мав дві книги, у одну най запише, кого крестив, тоесть имня крещеного, родителей, кума и 
кумиці, год и день, коли крестив, а у другой най зазначит имена повінчаних и час вінчаня”.
3.05.1933 - Родився Юрій Панько - высоко-школськый педаґоґ, єден из творителюв и 
кодифіка-торув русинського літературного языка у Словакії.
4.05.1764 - Родився Петро Лодій - педаґоґ, філозоф, літератор, професор Петербург-
ської Універзіти.
4.05.1909 - Родився Петро Лінтур - фолклорист, літературовед, 
педаґоґ. Окончив руську ґімназію у Мукачові, Карлову універзіту у 
Празі. Изглядовав подкарпатську літературу и журналістику ХIX и ХХ 

ст. Открыв дїла науки цілу плеяду подкарпатськых казкарув (В.Королович, Ю.Ревть, 
И.Ильтьо и др.), создав антолоґію балад и казок Подкарпатськоі Руси.
5.05.1885 - Родився у Білцаревій Мефодій Трохановськый - выдаватель, журналіст, 
културный діятель, автор первых лемкувськых учебникув дїла народных школ, арестант 
Талергофа.

5.05.1910 - Родився Павел Цибере - юрист, дипломат, політический и 
културный діятель. Пуд час студій у Празі активно участвовав у 
студенчеському обєдиненію „Возрожденіє”. У 1936 році орґанізовав 
„Русскій народный університет” из філіалами у Хусті, Ужгороді, Як член временного 
чехословацького правительства представляв ПР, добився освобожденія многих русинув из 
совіцького Гулага. Нигда не приняв присоединенія нашого края до СССР, за што быв 
арестованый в 1947 р.
5.05.1941 - Умер Стефан Гладоник  - педаґоґ, хормейстер, 
композитор. Закончив Мукачовську ґімназію, богословську семинарію у 
Ужгороді. Учився у консерваторіи у Празі и у Будапештї. Руководитель 
хора греко-католичеського собора у Ужгородї. Орґанізовав мужськый 

хор “Верховина”, котрий заняв II місто на фестивалі хорув у Кошицях. Изобрав и обробив 
велику колекцію русинськых народных співанок, включив їх у репертуар руководимых їм 
хорув. 
5.05.1951 - Родилася Марія Мальцовська - публіцистка, писателка, редакторка 
„Народных Новинок", „Русина". Лавреатка Премиї Александра Духновича в области 

русинської літературы за 1999 рук.
15.05.1955 - Родився Володислав Грабан  - поет, културный, соспол-
ный и реліґіозный дїятель. Вуд рока 1976 жиє у Креници, де межи 
лемківскіми родинами орґанізовує концерты, літературнї вечоры. Великый вклад внюс у 
розвитіє „Музею Лемківской Культуры” в Зындрановій, быв орґанізатором стріч „Лемків-
ска Творча Осін”. Основав и пару рокув редаґовав музейный кварталнык „Загорода”. 
Теперь веде своє выдавателство „Наша Загорода”, де публікує творы сочасных лемківскых 
авторув. Публіковатися зачав у кунци 70-х рокув у полскуй периодиці („Gazeta Krakow-
ska”, „Tygodnik Kulturalny”, „Regiony”, „Integracje”, „Dunajec”, „Kultura”). Окрем стихув 
публіковав фотоґрафії, за котрі дустав наґрады. Выдав 4 авторські зберьки поезій: „Twarz 
pośród cieni” (1984, полскоязычна), „На ковпаку гір/Na kopaku gór” (1991, полско-лемків-

ска), „Rozsypane pejzaze” (1995, полско-лемківска), „Іконостас болю” (1991, стихы у товмаченю на 
украйинськый язык). Вун є и автором многочисленых переводув. Окрем сёго пише ліричнї мінїатюры в прозі 
и репортажі. За свою творчость мінїстерством „Культуры и Штукы” нагородженый званієм Заслуженый 
дїятель културы.   
9.05.1943 - Родився Владимир Федынышынець  - популярный теперішный русинськый поет, 

писатель, публіцист, есеіст, автор многих книг: „Мирна наша русинська путь”, „Я есть 
вечный Русин”, „Мы Русыны-Неба Сыны”. Первый редактор новинкы „Подкарпатська 
Русь”, основатель журнала „Айно”.
14.05.1840 - Родився Юрий Игнатков - педаґоґ, літературовед, лінґвіст. Робив в 
Будапештї преподавателем ґімназії. Составив перву у Мадярщинї граматику циганського 
языка „Cigány nyelvtan”.
15.05.1983 - Єпископ Александер Хіра тайно высвятив о. Йосифа Головача на єпископа.
16.05.1933 - Родився Степан Броді - знамый ученый-математик, кандидат математи-
чеських наук, автор многих научных трудов, єден из первых возродителюв русинського 
двиганя на Подкарпатю. Русинський патріот. Возобновив изданіє русинського календаря 
общества им. А. Духновича. Талантливый музыкант, шахматист.

М А ЙМ А Й

             Памнятні даты               Emlékezetes dátumok

Петро Лодій

Петро Лінтур

Павел Цибере

Володислав 
Грабан

Владимир 
Федынышынець

Василь Хома



Русинськый Світ • Ruszin Világ 17

16.05.1960 - Умер Игорь Грабарь (1871-1960) - знамый художник и теоретик 
малярського искусства, директор Третьяковскої ґалереї, директор Института исторії 
искусств Академіі Наук СССР. Родився в Будапештї.
16.05.1968 - Умер Лука Демьян - писатель, збератель фолклора на Подкарпатю. Перва 
зберька Луки Демьяна выйшла у 1943 р.
18.05.1927 - Родився Василь Хома - историк літературы, педаґоґ, дипломат, соспол-

ный діятель. Автор булш ги 300 научных робот, 6 моноґрафій. Орґаніза-
тор “Общества русинських писателей Словакіи”, автор учебникув 
русинської літературы, подготовив 3 выпуска Русинського Літератур-
ного Альманаха. У 2005 р. выпустив моноґрафію “Оброджіня русинів”.
21.05.1985 - Родився у містечку Криниця (Лемковина) знамый художник Епіфан 
Дровняк (Никыфор) - представитель примітивного малярства. У 1949 р. у Варшаві 
одкрыто персоналну выставку „Выставка художніх робіт Яна Нікіфора з Криниці”. Айбо 
ёго слава приходить аж у 1959 р. на выставці у Парижі в ґалереї Diny Vierny. У 1960 р. вун 
має выставку у Гайфі и Єрусалимі, а у 1961 р. у Франкфурті, Баден-Бадені, Гановері, 
Базилеї, Римі, Відню, Чікаго, Швейцарії, Лондоні.. Умер у 10.10.1968 р.  
у селі Фолуш.
22.05.1993 - Состоявся II Світовий Конгрес Русинов (Крениця, 

Полша).
22.05.1945 - Родився Иван Петровцій - писатель, поет, товмач. Писав по-украйински, 
пише по-русинськи. По-русинськи И. Петровцій написав „Наші спüванки” (1996), „Наші и 
ненаші спüванки” (1998), „Битангüські спüванки” (2001), „Послїднї спüванки” (2004). Вун 
є лавреатом премиі им. Дюли Илєша (1994), также лавреатом Межинародної премії за 

русинську літературу им. А. Духновича (1998).
22.05.2000 - У Шарошпотоку под Замком Раковці Ференца II одбылося 
святкованя Вседержавного Дня Русинув. Сесь день признаный Правительством 
Мадярщины Національным Сятом Русинув.
23.05.1911 - Родився Андрій Коцка - єден из найталантливіших художникув 
Подкарпатя, воспитаник „Публичної школы рисованія” Бокшая и Ерделі. Майзнаті сут его 
образы-портреты.
24.05.1946 - Родився Штефан Сухый – поет, учитель.   По окончаню 
універзіты робив редактором пряшовського радіо. Писати зачав ищи ги 
студент універзіты, спершу писав по- украйинськи. Як русинськый поет 
дав за себе знати у 1989 році у часы Баршонёвої револуції. Про ёго перо 

характернї вшелиякі жанры, вун выдав книжкы „Русинськый співник (1994), „Енді сідать 
на машыну вічности” (1995), „Аспірін” (2006); выпробовав свої творчі силы в области 
гумористичної прозы „Як Руснакы релаксують” (1997); удомашнив у нашуй літературі 
драматичный жанр радіогры „Добра вода”, „Склероза”, „Рулета”, „Хлїб душы отця 
Александра”, „Владыка або добрый ученик Хріста”; є автором драмы „Выбраны урывкы із 

Старой і Новой Заповіди”; є творцём поезії про дїтей „Азбукарня” (2004) 
и „Слон на Кычарї” (2007). У 2000 році за свою літературну творчость 
быв оціненый преміёв А. Духновича за русинську літературу. 
25.05.1891 - Родився Бейла Ерделі - знамый художник, основатель школы живописи на 
Подкарпатю. Закончив Будапештську Академію искусств. Ёго перві выставки были у 
Будапештї (1913, 1915 рр.). Выставлявся у Парижі, Мюнхені, Римі и у других городах. Ёго 
имням названо Ужгородськоє училище декоративно-прикладного искусства.
25.05.1941 - Антоній Годинка написав „Першоє и вступительноє слово моє ид чесним 
членам Подкарпатського Общества Наук”, де твердо став на защиту 
містної народноі бесіды, як основы літературного языка.

26.05.1938 - Родився Иван Поп - историк-славіст, искусствовед, публіцист, автор 
первої „Енциклопедії Подкарпатської Руси” (Ужгород, 2002, Ужгород, 2006). Автор 
многых публікацій по исторії Подкарпатської Руси „Dejiny Podkarparske Rusi v datech” 
(Praha 2005) .
26-28.05.1995 - У Руськум Керестурі одбывся III. Світовый Конґрес Русинув.
27.05.1927 - Родився Юрій Думнич - дохтор, русинськый сосполный діятель, публі-
цист. Из 1990 р. принімає активноє участіє у русинському двиганю. Из 1995 р. член 
централно-европейського “Хельсинського комітета” (Прага). Опубліковав серію 
матеріалув про катастрофичеськоє состояніє еколоґії на Подкарпаті.
29.05.1997 - Начав роботу IV. Світовый Конґрес Русинов у Будапештї.

             Памнятні даты               Emlékezetes dátumok

М А ЙМ А Й

Епіфан Дровняк

Иван Петровцій

Андрій Коцка

Штефан Сухый

Бейла Ерделі

Проф. Иван Поп

Юрій Думнич

Програма X Світового Конгреса Русинув
У Руськум Керестурі (Сербія) и Петровцях 

(Хорватія)
4-7 юнія 2009 рока

Четвер 2009.06.04
13.00-14.00 – Приїзд участникув Конгреса, привітаня у Домі 
Културы у Руськум Керестурі у Войводині
14.00-15.00 – Обід участникув Конгреса у ресторані 
„Русалка”
15.00-18.00 – Розміщеніє и одпочинок у Руськум Керестурі, 
Купі и Вербасі
18.30 – Открытіє у школі у Руськум Керестурі выставки 30 
майзнамых русинув світа
19.00 – Открытіє художественноі выставки у Домі Културы
19.30 – Выступленіє Русинського Народного Театра „Петро 
Різніч Дядя” у Домі Културы
20.30 – Вечеря у ресторані „Русалка”, выступленіє 
русинського оркестра
21.30 – Стріча из русинськыми поетами и писателями

Пятниця 2009.06.05
7.00-8.00 – Утреня у Кафедральному соборі св. Николая у 
Руськум Керестурі
8.00-9.00 – Фрыштик на місті проживанія
9.30 – Открытіє выставки книжок и выдань НВУ „Руске Слово”
10.00 – Сяточноє открытіє и 1 пленарноє засіданіє X Світового 
Конгреса Русинув у великуй залі Дома Културы
13.00-14.30 – Обід участникув Конгреса у ресторані „Русалка” 
у Рускум Керестурі
14.30-16.00 – Презентація книжки проф. Др. П. Р. Магочі 
„Народ Нівидкы”, выданоі на языку войводинськых русинув
16.00-19.00 – Робота делегатув Конгреса у комісях (културнуй, 
ошколованя, историчнуй, літературнуй, духовнуй, 
економічнуй) и засіданя 4 Сітового форума русинськоі 
молодежі у домі гимназіи
19.30 – Врученіє Преміи Александра Духновича за русинську 
літературу за рук 2008 и концерт музыкально-фольклорного 
ансамбля Дома Културы у Рускому Керестурі
20.30 – Вечеря у ресторані „Русалка” из выступленієм 
русинського оркестра
21.30 – Выступленіє знамых русинськых співачок у ресторані 
„Русалка”

Субота 2009.06.06 
7.00-8.00 – Утреня у Кафердальному соборі св. Николая
8.00-9.00 – Фрыштик на місті проживанія
9.00 – Сполочный отїзд участникув Конгреса у Петровці 
(Хорватія)
10.30-11.00 – Приїзд участникув Конгреса у Петровці 
(Хорватія)
11.00-14.00 – 2 пленарноє засіданіє Конгреса у Домі Културы
14.00-15.00 – Обід участникув Конгреса у залі „Соколана”, 
выступленіє русинського оркестра
15.00-16.00 –Презентація книжки проф. Др. П. Р. Магочі 
„Народ Нівидкы”, выданоі на
хорватському языку
16.00-17.00 – Културна програм – выступленіє школашув из 
основных школ Антуана Бауера Вуковара, Петровців, 
Чаковців, Миклошевців, котрі изучавуть русинськый язык и 
културу
17.00-17.30 – Посіщеніє греко-католичеськоі церкви у 
Петровцях
17.30-18.30 – Посіщеніє основноі школы у Петровцях и 
отрытіє выставки русинськых авторув из Хорватіи, 
межинародна стріча учителюв русинського языка, поетув и 
писателюв и участникув Світового форума русинськоі 
молодежи, посіщеніє Етнографічеського собранія у Петровцях
18.30-19.30 – Вечеря участникув Конгреса у залі „Соколана”, 
выступленіє русинського оркестра
19.30-21.00 – Културна програма, у котруй выступлять КУД 
„Якім Говля” из Міклошевців, ГКМД „Дунай” из Вукавара, 
„Руснак” Дружство русинув у Хорватіи
21.00-22.00 – Свободна бесіда у залі „Соколана” и выступленіє 
русинського оркестра
22.00 – Возвращеніє у Рускі Керестур

Неділя 2009.06.07
8.00-9.00 – Фрыштик на місті прожванія
9.00-10.00 – Стріча у кафедральному соборі св. Николая из 
др. Георгієм Джуджаром, апостолським екзархом греко-
католичеськоі церкви у Сербіи и Чернуй Горі и у Домі 
Културы из Славком Оросом, председом Народного Совіта 
Русинув у Сербіи
10.00-13.00 – 3 пленарноє засіданіє, выборы новоі Світовоі 
Ради Русинув, 1 засіданіє новоі Світовоі Ради Русинув и 
выборы предсидателя СРР, принятя резолуціи, закрытіє 
Конгреса
13.00-14.00 – Обід у ресторані „Русалка”
14.00-15.00 – Отїзд участникув Конгреса

X.  Світовый Конгрес Русинув и  IV Світовый форум русинської 
молодежи отбудеся 4-7 юнія 2009 рока 

у Рускім Керестурі (Сербія) и Петровцях (Хорватія)

Делегатами вуд Асоціаціи Русинськых Організацій Мадярщины (АРОМ) будуть: Степан Лявинец, 
предсидатель АРОМА, Андрій Манайло, предсидатель Общества „За Културу Карпатського 
Регіона”, Олга Сілцер-Ликович, предсидатель Общества Русинської Културы, др. Маріанна 
Лявинец, др. Янош Сабо, Йолана Стринська, Андрея Ілко, Валерія Мориляк, Шандор Бара, Іллійш 
Кауліч, гості - Маріанна Лявинец, Ніколетта Терпай, Михаил Капраль, Марія Бара. На засіданію 
АРОМА кандидатом у члени СРР за Мадярщину единоголосно избрали др. Маріанну Лявинец.

 Событія             Исторія

